
Fosfò Blan - ToxFAQs™ 
 CAS # 7723-14-0

Fèy enfòmasyon sa a bay repons pou pifò kesyon moun poze souvan (FAQs) sou sante konsènan fosfò blan. Pou jwenn plis 
enfòmasyon, rele Sant Enfòmasyon CDC (CDC Information Center) nan nimewo 1-800-232-4636. Fèy enfòmasyon sa a se youn nan 
yon seri rezime sou sibstans danjere ak efè yo genyen sou sante. Li enpòtan pou ou konprann enfòmasyon sa yo paske sibstans 
sa a ka danjere pou ou. Lè ou ekspoze nan nenpòt sibstans danjere, efè li depannde dòz la, kantite tan ou ekspoze ladan, kijan ou 
ekspoze ladan, karakteristik pèsonèl ou ak abitid ou, epitou si gen lòt sibstans chimik ki la lè ou ekspoze ladan.

REZIME: Fosfò blan se yon sibstans solid tankou lasi ki boule fasil, epi yo itilize li 
nan fabrikasyon pwodui chimik ak minisyon pou zam ki tire lafimen. Si yon moun 
ekspoze nan fosfò blan sa ka lakòz moun nan boule ak irite, domaj nan fwa li, nan 
ren li, nan poumon li, nan zo li, ak lanmò li. Yo te jwenn fosfò blan nan omwen 77 sou 
1,416 chantye nan Lis ki Gen Priyorite Nasyonal [National Priorities List (NPL)] Ajans 
Pwoteksyon Anviwònman [Environmental Protection Agency (EPA)] te idantifye.

Kisa fosfò blan ye? 
Fosfò blan se yon sibstans solid tankou lasi ki pa gen koulè, 
ki blan, oswa jòn epi ki gen yon odè tankou lay. Li pa egziste 
nan lanati, men yo fè li avèk fosforit. 

Fosfò blan reyaji vit avèk oksijèn, li pran dife fasil nan 
tanperati 10 a 15 degre anwo tanperati nòmal. 

Fòs lame itilize fosfò blan nan anpil kalite minisyon, epi yo 
itilize li tou pou fè lafimen pou kache mouvman twoup yo 
epitou pou idantifye sib yo. 

Endistri itilize li tou pou fè asid fosforik ak lòt sibstans chimik 
pou itilize nan angrè, aditif alimantè, ak konpoze pou 
netwayaj. Yo te itilize ti kantite fosfò blan lontan nan pestisid 
ak fedatifis. 

Kisa k ap pase iranyòm lè fosfò blan antre 
nan anviwònman an? 

 • Fosfò blan kapab antre nan anviwònman an lè yo fè li, lè 
yo itilize li nan manifakti oswa lè fòs lame itilize li, oswa 
si li tonbe atè pa erè pandan y ap pote ak estoke li. 

 • Yo kapab jwenn li nan dlo ak sediman nan fon rivyè ak 
lak ki toupre bilding ki fè oswa itilize li.

 • Nan lè a, fosfò blan reyaji vit avèk oksijèn pou pwodui 
sibstans chimik ki pa ase danjere nan kèk minit.

 • Nan dlo, fosfò blan reyaji avèk oksijèn nan kèk èdtan 
oswa nan kèk jou.

 • Nan dlo ki gen fèb oksijèn, fosfò blan ka degrade pou 
vin yon konpoze toksik anpil ki rele fosfin, ki pètèt 
evapore nan lè a epi ki tounen sibstans chimik mwen 
danjere. 

 • Fosfò blan kapab anpile dousman nan kò pwason ki viv 
nan lak oswa kouran dlo kontamine.

 • Nan tè, fosfò blan ka kole nan patikil yo epi li ka chanje 
nan kèk jou pou tounen konpoze ki mwen danjere. 

 • Nan tè ki fon oswa nan sediman ki gen yon ti kantite 
oksijèn, fosfò blan ka rete san chanje pandan anpil ane. 

Kijan mwen ta ka ekspoze nan fosfò blan? 
 • Si ou respire lè kontamine ki toupre yon bilding  

k ap itilize fosfò blan.

 • Si ou manje pwason kontamine oswa zwazo sovaj  
nan kote ki gen fosfò blan. 

 • Si ou bwè dlo ki te kontamine avèk fosfò blan  
oswa si ou benyen ladan.

 • Si ou manyen tè ki kontamine avèk fosfò blan. 

 • Si ou travay nan endistri ki itilize oswa ki fè fosfò blan 
oswa minisyon ki gen fosfò blan.

Kijan fosfò blan kapab afekte sante mwen? 
Pa gen anpil enfòmasyon ki disponib sou efè fosfò blan 
ka lakòz sou sante. Pifò enfòmasyon nou konnen sou efè 
respirasyon fosfò blan se nan etid yo fè sou travayè Pifò nan 
enfòmasyon nou konnen sou efè ki genyen lè yon moun 
manje fosfò blan se nan rapò sou moun ki manje pwazon rat 
oswa fedatifis ki te genyen li.

Si ou respire fosfò blan pandan peryòd tan ki kout sa ka lakòz 
ou touse epitou sa ka lakòz gòj ou ak poumon ou irite. Si ou 
respire fosfò blan pandan peryòd tan ki long sa ka lakòz ou 
gen yon pwoblèm medikal ki rele “nekwoz fosfore” ki lakòz 
blesi bouch ou pran tan pou geri ak degradasyon zo  
machwè ou.

Si ou manje oswa bwè kèk ti kantite fosfò blan sa ka lakòz 
ou gen domaj nan fwa ou, nan kè ou oswa nan ren ou, sa ka 
lakòz ou gen vomisman, lakranp lestomak, anvi dòmi, oswa 
lanmò ou. Nou pa konnen ki efè ki genyen lè yon moun 
manje oswa bwè kèk ti kantite sibstans ki gen fosfò blan  
pandan peryòd tan ki long. Si po yon moun pran kontak avèk  
fosfò blan k ap boule sa ka boule po moun nan oswa sa ka 
lakòz domaj nan fwa li, nan kè li, ak nan ren li. 

Nou pa konnen si fosfò blan kapab oswa pa kapab afekte 
posiblite pou fè pitit oswa lakòz malfòmasyon nan nesans  
sou moun.

Kijan fosfò blan ka lakòz kansè??
EPA detèmine fosfò blan pa kapab klase kòm yon sibstans ki 
ka lakòz kansè sou moun. Pa gen etid ki disponib sou moun 
oswa sou bèt ki sijere fosfò blan lakòz kansè.

Èske gen yon tès medikal pou montre si 
mwen te ekspoze nan fosfò blan?
Pa gen tès medikal ki montre si ou te ekspoze nan fosfò blan. 
Men, efè sou sante ki endike anwo a ka fasilite yon doktè 
sispèk si ou te ekspoze nan fosfò blan, si ou konn abitye 
ekspoze ladan. 

Èske gouvènman federal la te fè 
rekòmandasyon pou pwoteje sante moun?

EPA mete fosfò blan sou lis kòm yon Polyan Lè ki Danjere. EPA 
egzije pou yo fè rapò ba EPA pou devèsman oswa degajman 
1 liv fosfò blan pa erè nan anviwònman an. 

Enstiti Nasyonal pou Sekirite ak Sante nan Travay 
[National Institute for Occupational Safety and Health 
(NIOSH)], Administrasyon pou Sekirite ak Sante nan Travay 
[Occupational Safety and Health Administration (OSHA)], 
ak Konferans Ameriken Ijyenis Endistriyèl Gouvènman 
[American Conference of Governmental Industrial Hygienists 
(ACGIH)] fikse nan tèt ansanm limit pou moun ki ekspoze pou 
rale fosfò blan nan espas travay yo pandan yon jounen travay 
8 èdtan a 0.1 miligram fosfò blan pou chak mèt kib lè  
(0.1 mg/m3).

Glosè
Carcinogenicity / Kansewojenisite: Posiblite pou lakòz kansè. 

CAS / CAS: Sèvis Rezime Analitik Chimi. 

Evaporate / Evapore: Chanje an yon vapè oswa an yon gaz. 

Milligram (mg) / Miligram (mg): Yon milyèm nan yon gram. 

Sediment / Sediman: Labou ak debri ki rete nan fon yon 
etandi dlo.

Referans
This ToxFAQs™ information is taken from the 1997 
Toxicological Profile for Trichloroethylene (update) 
produced by the Agency for Toxic Substances and Disease 
Registry, Public Health Service, U.S. Department of Health 
and Human Services, Public Health Service in Atlanta, GA.

Ki kote mwen kapab jwenn plis enfòmasyon? 
Pou jwenn plis enfòmasyon, kontakte Agency for Toxic Substances and Disease Registry, Division of Toxicology and 
Human Health Sciences, 1600 Clifton Road NE, Mailstop F-57, Atlanta, GA 30333. 

Telefòn: 1-800-232-4636, FAKS: 770-488-4178. 

ToxFAQsTM Adrès Entènèt nan WWW se http://www.atsdr.cdc.gov/toxfaqs/index.asp. 

ATSDR kapab fè ou konnen kote pou jwenn klinik sante nan travay ak anviwònman. Espesyalis yo kapab rekonèt, evalye, 
epi trete maladi moun pran lè yo te ekspoze nan sibstans danjere. Ou kapab kontakte depatman sante kominotè oswa 
depatman sante eta a oswa depatman kalite anviwònman si ou gen nenpòt lòt kesyon oswa enkyetid.

